
Rede 1

Atención a la diversidá

Actividaes d’ampliación

(P. 151-153) Lleer pa entender

1. Los rapazos de Llanes diben visitar el castru San L.luis. Si fixisti la investigación sobre los castros vas
saber contestar a estes entrugues:

I. Los pobladores de los primeros castros fueron:

a) Vikingos
b) Astures
c) Romanos

III. Facíen pan con:

a) Maíz
b) Llandes y castañes
c) Miel

V. Los pobladores de los castros daben cultu a

a) El Sol
b) Dios
c) Buda

2. Nel mapa d’Asturies que tienes al final del llibru de testu, busca dos conceyos qu’integren el términu
«castru» nel so nome. ¿Por qué pienses que se llamarán asina? ¿Qué variante llingüística se fala en caún
d’ellos?

3. ¿Cómo se llama’l castru más conocíu d’Asturies? ¿Qué variante llingüística se fala nesi conceyu?

(P. 154 - 157) Falamos y escribimos

1. Estos testos que vienen de siguío tán escritos caún d’ellos nuna variante del asturianu. Lleilos y identi-
fícalos.

A. Nun sé si será pasión de güela, como mi diz la mio h.iya, la so madre, pero agora, nestos vieyos años, la mayor allegría que tengo
é la mio Lluisina […] Paezmi qu’ero otra en cuantu güelve de la escuela y abre’l maletu y dizmi: «Güelina, hoi mira lo que
h.eci…» […] Enllena tola casa d’una lluz, sí, d’una lluz nueva.

Pasión de güela, Pablo Ardisana

B. ¿Viesteis nalguna ocasión un l.lobu?
Ya un animalón que vive nu monte; paezse muitu a un perru, pero tien las ureas de punta, unos colmiel.los mui afilaos ya’l rabu
l.largu ya mui peludu.
Caza del.los animalinos pa comer, ya en del.las ocasiones ataca los rabaños d’uveas ya cuome cordeirinos ya dalgún qu’outru
potriquín […]

El l.lobu, Xosé Lluis Rodríguez Alberdi

C. Nisi cuintu falábase de la historia d’una muyer casá que tuvo que marchar pa Les Amériques a trabayar pa la familia, porque tenía
l’home enfermu, un fiyu cuxu y utru tuntu. Trabayaba tanto qu’acababa galdía. Ye un cuintu mui tristón.

Desgracies, Nel del Sucu
2. Clasifica, nestos cuadros, les palabres que t’ayudaron a identificar los tres testos anteriores.

II. Los pobladores de los castros dedicábense a:

a) El sector de servicios
b) La política
c) El ganáu y la llabranza

IV. Na sociedá castreña teníen un papel mui
importante:

a) Los vieyos
b) Les muyeres
c) Los neños

Asturianu occidental Asturianu orientalAsturianu central

(P. 158 - 161) Reflexonamos sobre la llingua

1. El prefixu des-, amestáu a un verbu, da-y el significáu contrariu: construye l’antónimu. Por exemplu:
clavar / desclavar.
Forma los antónimos d’estos verbos usando’l prefixu des-.

Vistir
Calzar
Tapar
Apegar
Pintar
Facer

2. Y, agora, al revés: saca’l verbu primitivu del so antónimu col prefixu des-.

Desaconseyar
Desamarrar
Desobecer
Desembarcar
Desiguar

(P. 162-163) Averámonos a la Lliteratura

1. N’asturianu tamién se canten villancicos, amás de toles formes que visti na unidá 9. Ún de los más cono-
cíos ye ésti:

La Virxe facía dulces
en un fornu superior.
San Xosé los fue a probar
y na barba se quemó.

San Xosé benditu,
¿por qué te quemasti?
Tu que visti’l fumu,
¿por qué nun asoplasti?

Fai por inventar otra estrofa de cuatro versos pa da-y un final al villancicu. Igual podía empezar asina…

La Virxe púnxo-y pomada…

